
AGRASANOAT 
MAJMUASIDA OZIQ-
OVQAT MAHSULOTLARINI 
YETISHIRISH VA QAYTA 
ISHLASHDA KLASTERLARINI 
RIVOJLANTIRISHNING 
XALQARO TAJRIBALARI

Salixov Sherzod Abduxakimovich
Toshken viloyati, Toshkent tumani hokimining moliya-iqtisodiyot va
kambag‘allikni qisqartirish masalalari bo‘yicha birinchi o‘rinbosari

Annotatsiya: Ushbu maqolada agrosanoat majmuasida oziq-ovqat mahsulotlarini yetishtirish va qayta ishlashda klaster 
tizimini rivojlantirishning xalqaro tajribalari, klaster tizimining innovatsion yechimlari, iqtisodiy samaradorligi, olib borilgan 
ilmiy tadqiqotlar, xalqaro tajribalarning amaliy tahlili hamda mamlakatimizda olib borilayotgan islohotlarga qaratilgan bir 
qator masalalar ilmiy jihatdan bayon etilgan.

Kalit so‘zlar: agrosanoat majmuasi, oziq-ovqat, qayta ishlash, klaster tizimi, innovatsiya, xalqaro tajriba, qishloq xo‘jaligi.
Abstract: In this article, the international experiences of developing the cluster system in the production and processing of 
food products in the agro-industrial complex, innovative solutions of the cluster system, economic efficiency, conducted 
scientific researches, practical analysis of international experiences and a number of issues aimed at the reforms carried 
out in our country are scientifically described.

Key words: agro-industrial complex, food, processing, cluster system, innovation, international experience, agriculture.
Аннотация: В данной статье рассмотрен международный опыт развития кластерной системы в производстве и 
переработке пищевой продукции в АПК, инновационные решения кластерной системы, экономическая эффек-
тивность, проведены научные исследования, практический анализ международного опыта и ряд Научно описаны 
вопросы, направленные на проводимые в нашей стране реформы.

Ключевые слова: агропромышленный комплекс, продовольствие, переработка, кластерная система, инновации, 
международный опыт, сельское хозяйство.

K I R I S H
Hozirgi davrda agrosanoat majmuasida oziq-ovqat mahsulotlarini yetishtirish va qayta ishlash eng dol-

zarb masalalardan biri hisoblanadi. Chunki, agrosanoat majmuasi oziq-ovqat mahsulotlarini yetishtirib beruvchi 
asosiy sohalardan biri bo‘lib, ushbu sohani rivojlantirishda klasterlarning o‘rni yuqori ekanligi jahon tajribasida 
yaqqol namoyon bo‘lib kelmoqda. Shuning uchun ham klaster g‘oyasi raqobatbardoshlikni ta’minlash vosi-
talaridan biri sifatida butun dunyo bo‘ylab keng tarqalmoqda. Globallashuv sharoitida iqtisodiyot sohalarida 
ham klasterlashuv tendensiyalari kundan-kunga rivojlanib bormoqda. Chunki, eng ko‘p iqtisodiy muammolar 
agrosanoat majmuasida uchraydi. Shuning uchun ham aynan ushbu sohadagi iqtisodiy muammolarni bar-
taraf etish uchun ham klasterlarni rivojlantirish va xalqaro tajribalarni o‘rganib amaliyotga tatbiq etish agrosa-
noat majmuasidagi innovatsion yechimlardan biri hisoblanadi. Bu borada quyidagi davlatlarning tajribalarini 
o‘rganish maqsadga muvofiqdir. Jumladan, hozirgi kunda agrosanoat majmuasida klasterlarni rivojlantirish 
bo‘yicha Yevropa Ittifoqi, AQSH va Xitoy kabi bir qator yetakchi davlatlar megatrendga aylanmoqda. Yevropa 
Ittifoqi tajribasi ma’lumotlarga ko‘ra Yevropa Ittifoqi mamlakatlarida faol klasterlashtirish siyosati (KS) 2000-
yillar boshidan amalga oshira boshlangan va hozirgacha 5 bosqichdan iborat davrni qamrab oladi [2].

Ular quyidagi davrlarga bo‘linadi:
1-bosqich (2000-2006-yillar) – Yevropa Komissiyasi PHARE dasturi orqali klasterlarni qo‘llab-quvvatlashga 

qaratilgan sinov (pilot) tashabbus dasturlarini amalga oshira boshladi. “Yevropa mamlakatlarida klasterlashti-
rish to‘g‘risidagi manifest” (2006-y.) qabul qilindi.

S2-bosqich (2007-2009-yillar) – “Klasterlar to‘g‘risidagi Yevropa memorandumi” (2008-y.) qabul qilindi, Yev-

ropa Klaster observatoriyasiga asos solindi va axborot-tahliliy materiallar bazasi yaratila boshlandi.
3-bosqich (2010-2012-yillar) – klasterlashtirish dasturlari sifatini oshirishga, ularni baholash va tabaqa-

lashtirish instrumentlarini shakllantirishga hamda klasterlarni boshqarish bo‘yicha yuqori malakali menejerlar 
tayyorlashga e’tibor qaratildi.

4-bosqich (2013-2017-yillar) – “aqlli ixtisoslashuv” va “o‘suv nuqtalari” tamoyillari asosida klasterlarni 
hududiy rivojlanish dasturlariga integratsiyalash orqali hududlarning raqobat ustunliklarini oshirishga va tarkibiy 
o‘zgarishlarni chuqurlashtirishga ko‘maklashish ishlari olib borildi.

5-bosqich (2017-yildan hozirgacha) – yangi iqtisodiy siyosatning ustuvor yo‘nalishlaridan biri sifatida klas-
terlarni rivojlantirish va mustahkamlashga qaratilgan keng ko‘lamli dasturlarni amalga oshirish yo‘lga qo‘yildi. 

Bundan ko‘rinadiki, klasterlarni rivojlantirish agrosanoat majmuasidagi iqtisodiy muammolarni bartaraf 
etishga hamda iqtisodiy munosabatalarni tartibga solish xizmat qiladi. Agrosanoat majmuasida klasterlarni 
rivojlantirishda yuqoridagi davlatlarning tabbirlarini o‘rganish va amaliyotga tatbiq etish mamlakatimizda yangi 
imkoniyatlarni yuzaga kelishini ta’minlab beradi.

I L M I Y  M U A M M O N I N G  Q O ‘ Y I L I S H I
Agrosanoat majmuasida oziq-ovqat mahsulotlarini yetishtirish va qayta ishlashda klasterlarni rivojlantirish 

borasida ko‘plab iqtisodchi olimlar tomonidan yangi innovatsion amaliy va loyihaviy ishlar hamda bir qator ilmiy 
tadqiqot ishlari amalga oshirib kelinmoqda. Jumladan xorijlik iqtisodchi olimlar A. Marshal, M. Porter, M. Droge, 
D. Souler, E. Dahmen, T. Gammalar [3] tomonidan oziq-ovqat mahsulotlarini qayta ishlash zanjirida integratsi-
yalashuv jarayonlarini rivojlantirish, jumladan iqtisodiyot tarmoqlarini klaster va kooperatsiya yondashuvi aso-
sida rivojlantirishning tashkiliy-iqtisodiy va metodologik asoslariga qaratilgan masalalar ularning ilmiy tadqiqot 
ishlarida o‘rganib chiqilgan.

MDH olimlaridan A.V. Glotko, I.N. Sucheva, I.A. Svistula, I.A. Minakov, I.S. Malseva, N.G. Korolevichlar [4] 
tomonidan agrosanoat majmuasida klasterlarni rivojlantirishga qaratilgan tadqiqotlar olib borilgan.

O‘zbekistonda oziq-ovqat mahsulotlarini qayta ishlash sanoati, jumladan qayta ishlash zanjirida integratsi-
yalashuv jarayonlarini rivojlantirish masalalari iqtisodchi olimlar N.I. Saidaxmedova, R.H. Hakimov, M.A. Rah-
matov, M.A. Karimov, B.T. Salimov, D.N. Saidova hamda T.T. Jo‘rayevlarning [5] ilmiy tadqiqot ishlarida ko‘rib 
chiqilgan.

Biroq, yuqoridagi ilmiy tadqiqot ishlarida agrosanoat majmuasida oziq-ovqat mahsulotlarini yetishtirish va 
qayta ishlashda klasterlari rivojlantirishda ko‘proq eng yuqori samaradorlikka ega bo‘lgan davlatlarning tajri-
balari to‘liq ochib berilmagan.

Bizning tadqiqot ishimizda aynan shu jihatlari to‘liq ochib berilgan. Shuning uchun ham ushbu jihatlari ilmiy 
maqola mavzusining dolzarbligini belgilab beradi hamda tadqiqot mazvusini tanlash uchun asos bo‘ladi.

T A D Q I Q O T  M E T O D O L O G I YA S I
Maqolada mantiqiy fikrlash, statistik tahlil, kuzatuv va qiyosiy tahlil, abstrakt fikrlash hamda ilmiy umum-

lashtirish kabi usullardan keng foydalanilgan. Mavjud metodologik yondoshuvlarga tayangan xolda, maqolada 
agrosanoat majmuasida klasterlarni rivojlantirishga qaratilgan ilmiy tadqiqotlarni o‘rganish asosida olib borilgan 
ilmiy natijalardan keng foydalanilgan. 

A S O S I Y  T A H L I L  V A  N A T I J A L A R
O‘zbekistonda oziq-ovqat mahsulotlari bilan ichki bozorni to‘ldirishda qishloq xo‘jaligi mahsulotlarini qayta 

ishlash sanoatini zamonaviy usullar orqali rivojlantirish, ishlab chiqarish-iste’mol zanjirida klasterlar hamda 
kooperasion aloqalar vositasida integratsion jarayonlarni optimallashtirish, tashkiliy-iqtisodiy mexanizmlarni 
takomillashtirish kabi yo‘nalishlarda keng qamrovli chora-tadbirlar amalga oshirilmoqda. Jumladan, Muhtaram 
Prezidentimiz tomonidan “2022-2026 yillarga mo‘ljallangan Yangi O‘zbekistonni taraqqiyot strategiyasi to‘g‘risi-
da”gi Farmoni qabul qilindi. Ushbu Farmonga ko‘ra yangi va foydalanishdan chiqqan 464 ming gektar maydonni 
o‘zlashtirish va klasterlarga ochiq tanlov asosida ajratish, oziq-ovqat sanoatini rivojlantirish dasturini amalga 
oshirish, aholini oziq-ovqat mahsulotlari bilan ta’minlash darajasini oshirish va ularning narxlari barqarorligini 
saqlash kabi bir qator dolzar vazifalar belgilab berildi [1]. Mazkur vazifalarni hal etishda klaster tizimi samarador-
ligi va hududiy rivojlanishining asosiy ko‘rsatkichlarini baholash uslubiyotini takomillashtirish, oziq-ovqat mah-
sulotlarining o‘ziga xos xususiyatlariga ko‘ra ishlab chiqarishni uzviy tashkil qilish, agrosanoat klasteri ishlab 
chiqarishining to‘liq siklini o‘zaro manfaatdorlik asosida optimal tashkil qilish, qayta ishlash sanoati mahsulotlari 
hajmini prognozlashning aniqlik darajasini oshirish kabi yangi yo‘nalishdagi ilmiy tadqiqotlar ko‘lamini kengay-
tirish lozimdir.

Ma’lumotlarga ko‘ra 2010-yillar boshida Yevropaning 28 mamlakatida 42 mln. kishi band bo‘lgan 2101 
klaster faoliyat ko‘rsatgan bo‘lib, ularning 241 tasi yoki 11,5 %ini agroklasterlar tashkil etgan va ularda jami 
klasterlarda bandlarning 4,5 millioni yoki 10,8 %i faoliyat ko‘rsatgan. Yevropa mamlakatlari ichida agrosanoat 
klasterlari soni bo‘yicha Gretsiya (36), Ispaniya (35), Bolgariya (22), Fransiya (20), Polsha (19), Ruminiya (16), 
jami tarmoq klasterlari sonida agrosanoat klasterlari salmog‘i bo‘yicha Bolgariya (45,8 %), Gretsiya (45,0 %), 
Ispaniya (23,8 %, Islandiya (20,0 %), Vengriya (18,6 %), Niderlandiya (14,5 %), Fransiya (12,1 %) va Polsha 
(11,8 %) yetakchilik qilgan [6].

Rivojlangan 20 mamlakatning 500 ta klasteri faoliyatini tahlil etish asosida shu xulosaga kelinganki, ular 
iqtisodiyotining yuqori raqobatbardoshligi tayanch tarmoqlardagi klasterlarning rivojlanish salohiyatiga bog‘liq. 
Xususan, IHRT (OECD) ma’lumotiga ko‘ra Finlyandiya, Belgiya, Fransiya, Italiya va Niderlandiya mamlakat-
larida agrar va oziq-ovqat hamda biotexnologiya tarmoqlaridagi klasterlar ular iqtisodiyoti taraqqiyotida muhim 
rol o‘ynagan [7]. Yevropa Ittifoqida klaster siyosatini qo‘llab-quvvatlash bo‘yicha keng ko‘lamli institutlar va das-
turlar tarmog‘i shakllangan bo‘lib quyidagi 1-jadvalda ko‘rsatib o‘tilgan.

1-jadval: Yevropa Ittifoqining klaster siyosatini qo‘llab-quvvatlovchi institutsional tuzilmalari1

Nomlanishi Faoliyat yo‘nalishi Tashkil topgan yili,
muassislar/Investorlar Ishtirokchilar

1 2 3 4

Yevropa klaster 
va sanoat 
transformatsiyasi 
observatoriyasi

Klasterlar va klasterlash 
tashabbuslari bo‘yicha axborot
yig‘ish va tahlil etish, 
strategiyalar ishlab chiqish va 
tavsiya etish

2007 y., Yevropa Komissiyasining
ichki bozor, sanoat, tadbirkorlik, kichik
va o‘rta biznes bo‘yicha
Bosh direktorati

36 ta mamlakat 
klasterlariga 
oid axborot 
manbasiga ega

Yevropa yuqori 
klassli klasterlar fondi

Klasterlar faoliyatiga oid 
eng yaxshi tajribalarni 
ommalashtirish va ta’lim 
beruvchi dasturlar

2003 y., Kataloniya hukumati, Innova-
siyalar bo‘yicha shved agentligi (Vinnova), 
Buyuk Britaniya rivoj-lanish agentligi

Milliy va hududiy 
hukumatlar, 
agentliklar, klaster 
tashkilotlari

Klaster tahlili 
bo‘yicha Yevropa 
sekretariati

Benchmarking va  
klasterlarni sertifikatlash, 
klasterlarni boshqarishni 
tashkil etish

2009 y., Yevropa klas-terlarini 
takomillashtirish tashabbusi (European 
Cluster Excellence Initiative) – VDI/VDE 
Innovation
+ Technik GmbH

30 dan ortiq 
mamlakatlardan 
klaster bo‘yicha 
ekspertlar tarmog‘i

Hamkorlik bo‘yicha 
Yevropa klaster 
platformasi

Axborot yig‘ish, maxsus 
tadbirlarni tashkil etish, 
klasterlar orasida xalqaro 
aloqalarga ko‘maklashish

2016 y., Raqobatbar-doshlik, tadbirkorlik 
va kichik biznes dasturi (COSME) moliya-
lashtiradi, Yevropa Komissiyasining ichki 
bozor, sanoat, tadbir-korlik, kichik va 
o‘rta biznes bo‘yicha Bosh direktorati 
tomonidan tashkil etilgan

Dunyo bo‘ylab 950 
dan ortiq klasterlar 
a’zo

Yevropa kichik va 
o‘rta biznes tarmog‘i

Kichik va o‘rta biznes uchun 
eng keng tarmoq sifatida 
ularning xalqaro maydonda 
o‘sishiga ko‘maklashadi

2008 y., Yevropa Komissiyasi tashkil 
etgan. COSME bilan hamkorlikda ish olib 
boradi

60 mamlakat, 600 
tashkilotdan 3000 
ekspert a’zo

Ushbu 1-jadvalda ko‘rsatib o‘tilgan ma’lumotlarga qaraydigan bo‘lsak, bu tuzilmalar klasterlar faoliyatiga 
oid axborotlar bazasini shakllantirish, tahlil etish va tavsiyalar ishlab chiqish bilan birgalikda hukumat oldida ular 
manfaatlarini himoya qilish vazifasini ham o‘taydi.

Qolaversa, agrosanaot majuasida klasterlar tizimi rivojlangan davlatlardan biri Daniya davlati bo‘lib, Dani-
yaning agrosanoat makroklasterlari tarkibi tuzilmasi kamida 5 ta elementni o‘z ichiga oladi hamda 1-rasmda 
makroklasterlarni tarkibiy tuzilmasi keltirib o‘tilgan. Jumladan, qishloq xo‘jaligi xomashyosini yetishtiruvchi 
fermer xo‘jaliklari; qayta ishlash korxonalari va kooperativlari; xizmat ko‘rsatish infratuzilmalari; ilmiy tadqiqot 
va o‘quv muassasalari hamda institutsional tuzilmalar (davlat boshqaruv organlari, uyushmalar, jamg‘armalar)
dan iborat.

1 https://ec.eurоpa.eu/grоwth/industry/pоlicy/cluster/emerging–industries_en. sayti ma’lumоtlari asоsida tuzilgan.

1-rasm: Daniya agrosanoat makroklasteri tarkibi2

Bundan ko‘rinadiki, Daniya davlatidagi mazkur tajribalardan samarali foydalanib, mamlakatimizdagi agro-
sanoat majmuasidagi klasterlar faoliyatiga tatbiq etish yangi imkoniyatlarni yuzaga keltiradi hamda xalqaro 
tajribalar almashinuvi yo‘lga qo‘yiladi.

X U L O S A  V A  T A K L I F L A R
Mamlakatimizdagi agrosanoat majmuasidagi klasterlar faoliyatini rivojlantirishda quyidagi asosiy tamoyil-

larga asoslanishi kerak deb hisoblaymiz, jumladan:

● agrosanoat majmuasidagi klasterlar bilan bog‘liq bo‘lgan muammolarni aniqlash hamda ularni bartaraf 
etishda xalqaro tajribalarni qo‘llash;

● agrosanoat majmuasida zamonaviy klasterlar faoliyatini tashkil etish;

● klasterlar faoliyatini rivojlantirishda Daniya tajribasini amaliyotga keng tatbiq etish;

● klastelar faoliyatini rivojlantirishga qaratilgan xalqaro tajribalarga asoslangan amaliy tavsiya va tak-
liflarni amaliyotga keng joriy etishdan iboratdir.

Yuqorida keltirilgan tavsiyalarni amaliyotga keng joriy etilishi natijasida, agrosanoat majmuasida oziq-
ovqat yetishtirish hamda qayta ishlashning zamonaviy yo‘llari hamda klasterlar faoliyatini rivojlantirishning 
yangi xalqaro tajribalaridan samarali foydalanish imkoniyatlari yuzaga keladi. 

Foydalanilgan adabiyotlar ro‘yxati:
1. О‘zbekistоn Respublikasi Prezidentining “2022–2026-yillarga mо‘ljallangan yangi О‘zbekistоnning taraqqiyоt strategi-

yasi tо‘g‘risida”gi PF-60-sоnli Farmoni, 2022-yil 28-yanvar.
2. И.А.Мешков. Основные черты кластерной политики ЕС //Современная Европа, 2020, –№1. –с. 182-190. http://

www.sоv eurоpe.ru/ images /pdf/ english /2020/1-2020/17.pdf.
3. Е.П.Чирков, Т.И.Волкова. Зарубежный опыт формирования и развития агропросмышленных кластеров и его 

адаптация в Российскую практику // Теория и практика мировой науки, № 2, 2016. – С. 16-18. https://www. eli-
brary.ru/item.asp?id=28880851.

4. Новикова Ю.О. Агропромышленные кластеры как форма инновационного развития отрасли // Вопросы 
управления. –2019. –№6 (61). –С. 137-146.

2  А.А.Настин. Формирование агропромышленного кластера в регионе. Дисс. на соиск. учен. степ. к.э.н. по спец. 08.00.05 – 
Экономика и управление народным хозяйством. Москва-2013. – 29-31 с.

